প্রতারক সাবধান

   -আবু মানসুরা 

সাবধান! হে বিশ্বাস ঘাতক ওহে বেঈমান,

আপনারে করছ বড়, পরকে করছ অপমান।

তুমি থাক অট্টালিকায় রাজা-বাদশার হালে,

কেমন নিষ্ঠুর হলে তুমি ওরা ক্ষিধে মলে।

আমানতের করছ খেয়ানত এটিই তোর পেশা,

ভেবেছ কি দুদিন পরে হবে কি তোর দশা।

পোশাকেতে দেখতে তোমায় বড্ড সাধু বটে,

ন্যায্য পাওনা পায়না ওরা সারাটা দিন খেটে ।

দশ পয়সা আয় তোমার বিশ পয়সা ব্যয়,

কোথায় পাও বাকী পয়সা কে'বা হিসাব নেয়।

মুখবন্ধ আছে ওদের বলতে কিছু তোমায়,

বললে বিপদ আসবে ওদের বাঁচা হবে দায়।

ভেবে দেখ ওহে সাধু বাঁচিবে আর কদিন,

কেমন করে সুধরাবে তুমি যা করেছ ঋণ।

মনে রেখ যত জালিম আছে এ জগতে ,

বেইজ্জতি হয়ে মরবে জ্বলবে দোজখেতে।

প্রতিবাদে নাহি  সক্ষম আমি একা একি, 

দুঃখ আর ঘৃণা নিয়ে তাই করি লেখা-লেখি।

